
MEĐUNARODNA KONFEDERACIJA SINDIKATA 

GENERALNO VIJEĆE

Brisel, 16. – 18.12.2008. godine 
Predmet 8:

Globalna ekonomija u krizi 
Od Generalnog vijeća se traži: 
· promoviranje „Washingtonske deklaracije“ globalnih sindikata na Samitu G20 o krizi; 
· razmatranje odgovora sindikata na produbljivanje svjetske finansijske i ekonomske krize; i 
· odluka o programu aktivnosti za provedbu od strane Generalnog sekretara i izvještavanje Generalnom vijeću na sljedećem sastanku u oktobru 2009. godine.  
ESP – 26.11.2008. godine 
Predmet 8:

Globalna ekonomija u krizi 
Uvod 
1. U vrijeme sastanka Generalnog vijeća, globalna ekonomija se nalazi u krizi većoj nego ikad nakon Velike depresije iz tridesetih godina prošlog stoljeća. U toku par posljednjih mjeseci 2008. godine je došlo do spektakularnog pogoršanja svjetske ekonomske perspektive i perspektive zapošljavanja, koje je prikazano prognozom Međunarodnog monetarnog fonda (MMF) prema kojoj će 2009. godina biti ekonomski najteža od Drugog svjetskog rata. Prema riječima velikog broja ekonomskih stručnjaka, čak i ova crna predviđanja nisu dovoljno crna da u potpunosti opišu puni uticaj ekonomskih neuspjeha za stvarnu ekonomiju. Svaki dan donosi nove vijesti o finansijskim i ekonomskim pogoršanjima ili smanjenjima, a nema kredibilnih pokazatelja o tome kada će produbljavanje recesije privesti kraju niti koliki su razmjeri šteta koje će pretrpjeti svjetska ekonomija.  
2. Već dugi niz godina sindikati kritiziraju neodrživ model globalizacije zasnovan na kombinaciji labavih finansijskih pravila, „kazino kapitalizma“ i sve veće nejednakosti koji je na kraju i doveo do krize. Vlade vodećih svjetskih sila su reagirale koordinirano, ali presporo i prekasno, lideri zemalja G20 su održali „Samit o krizi“ u Washingtonu D.C. 15.11.2008. godine. U isto to vrijeme je Međunarodna konfederacija sindikata (MKS), zajedno sa Savjetodavnim odborom sindikata (TUAC) organizirao sindikalni sastanak kojem su domaćini bili AFL-CIO i na kojem su se sastali sa liderima G20, MMF-om i Svjetskom bankom, kako bi uvećali pritisak u korist prijedloga sindikata vezano za odgovor na krizu.  
3. Ovaj dokument članovima Generalnog vijeća daje dodatne informacije o prirodi krize i o rezultatima sastanka G20
 održanog u Washingtonu. On sadrži prijedlog niza potencijalnih aktivnosti sindikata za razmatranje na Generalnom vijeću. „Washingtonska deklaracija“ globalnih sindikata predstavljena na Samitu G20, Procjena MKS/TUAC njenih ishoda i iskaz lidera G20 su dati u prilogu.  
Sažetak globalne ekonomske perspektive i perspektive zapošljavanja 

4. Trenutna ekonomska kriza je počela u Sjedinjenim Državama kao posljedica neadekvatne regulative koja je omogućila da se finansijske špekulacije enormno povećaju. U vezi sa neodrživim „balonom“ na tržištu nekretninama, mnogi ekonomski analitičari, uključujući i sindikalni pokret, već dugi niz godina upozoravaju da je kolaps cijena nekretnina samo pitanje trenutka. Ali, čak iako su neizbježne, interakcije ovih različitih faktora dinamiku stvarne ekonomije čine posebno složenom i opasnom. Za 2009. godinu se u SAD i Euro-zoni predviđa pad BND-a, a kriza se sve brže širi i na zemlje u razvoju. Neke od zemalja su već zatražile hitne zajmove od MMF-a jer su njihovi finansijski sektori paralizirani, kapital se odljeva iz zemlje, valute padaju, a ekonomski rast je blokiran. Ovo sve dolazi povrh do sada neviđenog rasta cijena hrane i roba široke potrošnje, što je dovelo do krize hrane u zemljama u razvoju. Još jedan element su sve brže klimatske promjene koje će, ukoliko se nešto hitno ne poduzme, potkopati bazu održivog zapošljavanja, rasta i prosperiteta.  
5. Predviđanja MOR-a iz oktobra 2008. da će se broj nezaposlenih na globalnom nivou dići sa 190 miliona u 2007. godini na 210 miliona u 2009. godini, broj zaposlenih koji rade za manje od jedan dolar na dan će narasti za 40 miliona, a onih koji rade za dva dolara dnevno za 110 miliona. Prema prognozama će stopa nezaposlenosti u zemljama OECD-a narasti za 20% u narednih šest mjeseci, mada nije isključeno ni da je ovaj skok potcijenjen. U mnogim zemljama u razvoju se već dešavaju masivna smanjenja radnih mjesta, i stvarni prihodi domaćinstava opadaju. Probleme uvećavaju smanjeni prilivi od radnika u inostranstvu, od kojih mnogi ostaju bez posla i suočavaju se sa neminovnošću povratka u domovinu.  
6. U svom izvještaju za Samit G20, MMF je dao ispravku tmurnih predviđanja koja su data samo mjesec ranije, navodeći da će se industrijalizirane ekonomije smanjiti za 0,3% u narednoj godini, što je prvo njihovo smanjenje nakon Drugog svjetskog rata.  MMF predviđa da će se globalni rast usporiti na 2,2% u sljedećoj godini, što je pola od rasta iz prošle godine i daleko ispod predviđanja od 3% koja su data prije mjesec dana.  
7. Prema proračunima Svjetske banke pripremljenim za Samit G20, usporavanje rasta će broj ekstremno siromašnih u svijetu, uvećati za 40 miliona, dodatnih na 100 miliona koje je kreirala svjetska kriza hrane prošle godine. Analitičari Svjetske banke su naveli da je većina cijena hrane i roba široke potrošnje, izražena u američkim dolarima, drastično opala u odnosu na najviše vrijednosti postignute sredinom 2008. godine, ali i da su sve valute, osim kineskog yuana i japanskog jena, od septembra izgubile na vrijednosti u osnosu na dolar, što je spriječilo da se niže dolarske cijene roba široke potrošnje odraze u na bitno pojeftinjenje hrane i goriva u većini zemalja. Predviđa se da će većina cijena hrane ostati na jako visokom nivou i u toku 2009. godine.  
8. Nastavak pogoršanja ekonomske perspektive pokazuje da je prognoza nezaposlenosti koju je MOR dao u oktobru 2008. godine isuviše optimistična.  Osim toga, mnogi analitičari se slažu da je katastrofa finansijskog sektora na samom početku i da nije isključeno da je ovo što se do sada pokazalo tek mali dio stvarnih gubitaka na tržištu finansija –dakle očekuje se znatno veći uticaj na stvarnu ekonomiju i zapošljavanje. Ukratko, dok se globalna ekonomija suočava sa blago rečeno veoma ozbiljnom recesijom, u najgorem slučaju je potencijalna katastrofa tek u začetku.  
Nacionalne i međunarodne mjere i odgovor sindikata 

9. Vlade su na početku reagirale na slijed do sada najspektakularnijih neuspjeha bankarskog sistema pokušavajući da sklope čisto nacionalna rješenja kroz različite forme paketa za spašavanje banaka, uključujući i 700 milijardi dolara prema „Paulsonovom planu“ u SAD-u. MKS je ovo kritizirao u svojoj izjavi za štampu datoj 30. septembra, kada je pozvao na „harmoničnu međunarodnu akciju kojom se stimulira otvaranje radnih mjesta i razvoj kojim bi se neposredna opasnost od svjetske recesije suzbila, a ekonomija krenula putem pravednog i održivog razvoja“. Ovakve pozive su preuzele i druge sindikalne organizacije, kao što je MKS u svojoj „Londonskoj deklaraciji“ i mnogim sindikalnim izjavama na nacionalnom nivou.  
10. Nakon okvirne diskusije u povodu godišnjih sastanaka MMF-a i Svjetske banke i regionalnih foruma uključujući i Vijeće ministara finansija zemalja EU krajem oktobra pod pritiskom francuskog mandata za predsjedavanje EU, odlazeći predsjednik SAD, George W. Bush je uputio šefovima državnih vlada zemalja G20 poziv za jednodnevni Samit o ekonomskoj krizi u Washingtonu 15. novembra.  MKS i TUAC su odmah zajedno sa AFL-CIO počeli ubrzane pripreme za Samit sindikata u Washingtonu 14. novembra, kako bi zajedno dali jak doprinos procesu G20 i sačinili set zahtjeva sndikata za novi pristup globalnom ekonomskom upravljanju, pod nazivom „Washingtonska deklaracija“ (aneks I).  
11. „Washingtonskom deklaracijom“ su Globalni sindikati pozvali vlade G20 da priznaju hitnu potrebu da se počne raditi na inkluzivnijem, pravednijem i demokratičnijem sistemu upravljanja globalnim tržištima. Naglasili su i da sindikati, kao i MOR, moraju imati svoje mjesto za stolom u toku ključnih pregovora koji će se u predstojećim mjesecima održati u različitim institucijama.  Pozvali su lidere nacija koje su se sastale u Washingtonu da zacrtaju mjere koje će se provoditi i u zemljama izvan G20, a koje će obuhvatiti: 
a) Glavni plan oporavka kojim će se zaustaviti rizici od globalne depresije i promovirati rast i pošten posao kroz: programe investiranja u infrastrukturu; „zeleni new deal“; poreske mjere i mjere izdataka kojim se podržava kupovna moć radnika sa niskim i srednjim primanjima; i održavanje budžeta za pomoć razvoju sa rokovnikom koji je usklađen sa UN-ovim ciljem od 0,7% BND-a; 
b) Aktivnosti za uspostavljanje efikasnog globalnog ekonomskog upravljanja uključujući i jačanje mjesta MOR-a i sindikata za pregovaračkim stolom; 
c) Mjere jačanja međunarodne re-regulacije finansijskog tržišta čime se osigurava da se finansijska kriza ovog razmjera više nikad ne ponovi; 
d) Rješavanje problema distributivne pravde u sklopu borbe protiv sve veće nejednakosti i postizanja balansiranijeg rasta u globalnoj ekonomiji između regija, kao i unutar državnih granica, sa važnijom ulogom sindikata i ravnopravnijom podjelom između kapitala i radnika, ali i između muškaraca i žena.  
Sastanak sindikata sa liderima G20 
12. U periodu prije Washingtonskog samita G20, održani su sastanci između sindikalnih rukovodilaca i premijera Velike Britanije i Španije i Predsjednika Francuske.  U Washingtonu su sindikalni lideri iz zemalja članica G20 razgovarali o „Washingtonskoj deklaraciji“ sa liderima MMF-a i Svjetske banke, kao i nekoliko šefova vlada i drugih visoko pozicioniranih zvaničnika, uključujući i Predsjednika Brazila, Lulu da Silvu, Premijera Japana, Taroa Asoa, Australije, Kevina Rudda, i Ministra za ekonomiju Italije.  
13. Lideri G20 su izrazili svoje slaganje ili interes za veliki broj prijedloga koje su sindikati dali, kao i svoju podršku zahtjevu sindikata da bude dio razgovora o dizajniranju nove arhitekture globalnog upravljanja.  Predsjednik Lula je na sebe preuzeo da prenese „Washingtonsku deklaraciju“ na Samitu G20 i naglasio svoje slaganje sa zahtjevom sindikata da bude dio procesa, da se provede finansijska re-regulacija i zaštita zapošljavanja, kao i sa MOR bude uključen u pregled institucionalne arhitekture. Premijer Rudd je izrazio svoju duboku zabrinutost za uticaj na realnu ekonomiju i radna mjesta i pozvao na obimnu akciju u zemljama G20 usmjerenu ka postavljanju donje granice na tržištima, povećanju ukupne potražnje, rješavanju finansijske regulative i direktorskih naknada.  
14. Na sastanku sa upravnim direktorom MMF-a, Dominique Strauss-Kahnom, sindikalni lideri su posebno naglasili potrebu da sindikati i MOR imaju svoje mjesto za pregovaračkim stolom za kojim će se stvarati novi dizajn multilateralnog sistema i izrazili zabrinutost zbog uvjetovanosti ekonomske politike, koja se ponovo povezuje sa zajmovima MMF-a, i dovodi do nižeg ekonomskog razvoja, smanjenog obima socijalnih programa i deregulacije tržišta rada. Strauss-Kahn je naveo niz mjera koje MMF poduzima u svojim programima kako bi odgovorio na socijalne probleme, uključujući i promjene uvjetovanosti zajmova. On se složio da je dijalog između MMF-a i sindikalnog pokreta o pitanjima rješavanja globalne krize jako važan i izrazio spremnost MMF-a na opsežne sastanke sa sindikatima u januaru.  
15. Sastanak sa predsjednikom Svjetske banke, Robertom Zoellickom, je delegacija sindikata iskoristila da naglasi vitalnu ulogu „dostojanstvenog rada“ u borbi protiv siromaštva, istakne doprinos sindikata održanju plata i potrošnje kako bi se usporila ekonomska recesija, i potrebe da Svjetska banka ne primjenjuje neprihvatljive uvjete za davanje zajmova zemljama u razvoju.  Zoellick se složio da je dijalog važan i skrenuo pažnju na način na koji Svjetska banka, a posebno njena Međunarodna finansijska korporacija (IFC) podržava temeljne standarde rada.  Istakao je ulogu koju bi Banka mogla igrati u pomoći zemljama u razvoju da održe pristup kreditima i potrebu za povezanim pristupom različitim aspektima krize, uključujući energente, hranu i klimatske promjene, kao i njene finansijske i ekonomske dimenzije.  
Izjava lidera G20 
16. Lideri G20 su se susreli na jednodnevnom sastanku i usvojili izjavu od 16 poglavlja (aneks II) kao i Akcioni plan za implementaciju principa reforme.  Procjena MKS/TUAC je data u prilogu (aneks III).  Treba primjetiti da izabrani predsjednik SAD-a, Barack Obama, nije prisustvovao na sastanku, ali je imenovao dva predstavnika koja su učestvovala u neformalnim razgovorima sa predstavnicima vlada G20.  
17. Dok izjava lidera G20 poziva na „hitne i izuzetne mjere“ kojima bi se podržala globalna ekonomija, tekst daje nedovoljno konkretnih i hitnih mjera bilo nacionalne ili koordinirane akcije i ne sadrži gotovo ništa o radnim mjestima, životnom standardu ili socijalnom razvoju. Sve u svemu, sindikati su očekivali daleko više konkretnih i uvjerljivih opisa fiskalnih i monetarnih mjera koje će se poduzeti da bi se riješila kriza zapošljavanja.  
18. Lideri G20 su predložili da se proces počne sa reformiranjem Bretton Woods Instituta, priznajući potrebu za povećanjem prisustva zemalja u razvoju.  Međutim, u izjavi se ništa ne kaže koliko će se ovaj proces razlikovati od skromnih procesa vezano za glasačka prava koje su MMF i Svjetska banka pokrenuli u protekloj godini.  
19. Šta više, izjava G20 ne priznaje potrebu da se sindikatima da mjesto za stolom niti pominje ulogu MOR-a, uprkos novom mandatu vezano za uticaj politike finansijskog tržišta na zapošljavanje o kojem se piše u MOR-ovoj Deklaraciji o socijalnoj pravdi, usvojenoj u junu 2008. godine.  
20. Veći dio izjave G20 i akcionog plana je posvećen utvrđivanju mjera za „jačanje razumne regulacije“ finansijskih tržišta. Njihova implementacija je povjerena ministrima finansija iz Velike Britanije, Koreje i Brazila, koji imaju mandat da „pokreću procese“, uspostavljaju „rokove“ za akciju do 31.03.2009. godine i zacrtavaju mapu puta za pregled globalnih finansijskih regulacija za koje vlade mogu biti nadležne. Ukoliko se implementiraju na pravi način, ove mjere mogu označiti početak procesa re-regulacije finansijskih tržišta. U izjavi G20 se spominje postojanje regulatornih „šupljina“ u globalnom finansijskom sistemu, što nije bio slučaj sa ranijim izjavama G8.  Međutim, još uvijek nije jasno hoće li se pregled globalnih finansijskih regulacija koji će vršiti G20 baviti ovim šupljinama, i nije izvjesno kako će se regulirati špekulativni zaštitni fondovi ili privatni kacijski kapital.  Postoji rizik da će pregled vršiti neki od onih ministarstava finansija koji su dozvolili da upravo njihov neažuran nadzor dovede do krize.  
21. Izjavom se obećava širenje petnaestočlanog Foruma za finansijsku stabilnost (FSF)
 u kojem trenutno nema predstavnika zemalja u razvoju. Generalno uzevši, MMF i FSF su dobili ključnu makroekonomsku, odnosno regulatornu ulogu.  Prošireni FSF, MMF i neimenovana „druga tijela“ su dobila centralnu ulogu u „novoj“ arhitekturi i nadležnost za razvoj preporuka za jačanje regulatornog režima do 31.03.2009. godine.  
22. U izjavi G20 se ništa ne kaže o fundamentalnoj potrebi da MMF odbaci stroge uvjete iz prošlosti i usvoji novu „pozitivnu uvjetovanost“ koja pomaže zemljama da obnove kratkoročni razvoj, pravednu distribuciju troškova i koristi dugoročne održivosti.  
23. U izjavi se podvlači „ključna važnost odbacivanja protekcionizma (...) u vremenu finansijske nesigurnosti“ i navodi predanost „radu na“ uspješnom zaključivanju Doha Rounda. Ona, međutim, ne priznaje važnost zaštite fundamentalnih radničkih prava i potstreka razvoju u kontekstu ovog procesa.  
24. Zakazan je sljedeći sastanak lidera i ministara finansija zemalja G20 za 02.04.2009. godine u Londonu kada će se sagledati do koje mjere su implementirane odluke donesene u Washingtonu. Predsjednik Sarkozy je najavio da planira biti domaćin sljedećem ekonomskom samitu u Parizu 08.-09.01.2009. godine, ali u vrijeme pisanja ovog dokumenta nije jasno do koje mjere je to povezano sa procesom G20 pokrenutim u Washingtonu.  
25. Ostaje da se vidi kakav će biti odnos G20 i G8 u kontekstu Samita lidera G8 u Italiji u julu 2009. godine. Pitanje da li će sada G20 zamijeniti G8 kao glavnu arenu za međunarodne razgovore o ekonomskim pitanjima ostaje otvoreno.  
Zaključci: Koraci za intenziviranje sindikalne akcije 
26. U sedmicama i mjesecima pred nama, MKS i globalni sindikalni partneri će trebati održati i intenzivirati akciju na svim nivoima problema koji će donijeti znatno pogoršan problem nezaposlenosti. Kako se navodi u Washingtonskoj deklaraciji globalnih sindikata, nedostatak harmonije između nereguliranih i neupravljivih finansijskih tržišta s jedne, i finansijskih potreba realne ekonomije da pruži dostojanstven rad s druge strane, je doveo globalnu ekonomiju na rub katastrofe.  Nema previše razloga za vjerovanje da će sastanak bankara i vlada iza zatvorenih vrata ovaj put postići prave rezultate. Potrebno je postići punu transparentnost, objavljivanje informacija i konsultacije kako bi sindikati i MOR dobili mjesto za stolom na ovim sastancima i u ovim institucijama. Dodatni izazov za MKS predstavlja ublažavanje negativnih uticaja istovremeno sa radom na uvođenju fundamentalnih promjena u globalizaciji čemu je MKS posvećen u skladu sa Bečkim programom.  
27. Isto tako, MKS predlaže sljedeće serije aktivnosti za razmatranje, kako bi se međunarodni sindikalni pokret zadržao u stanju efikanog suočavanja sa krizom:  
i. Kako se kriza produbljuje, sve zemlje su pod sve većim negativnim uticajem nezaposlenosti i siromaštva, kao i prijetnji za stvarna primanja radnika. Aktivnosti sindikata na nacionalnom nivou moraju podrazumijevati angažman svih članica MKS, i izvan zemalja G20. Sve članice MKS trebaju prijedloge sindikata predstaviti svojim vladama i pozvati ih na reakciju; 
ii. MKS i TUAC će raditi u bliskoj saradnji sa globalnim sindikalnim partnerima u sklopu procesa G20 koji će se nastaviti predsjedavanjem Velike Britanije 2009. godine, i u sklopu organiziranja učešća sindikata na samitima i drugim skupovima i procesima; 
iii. EKS treba igrati ključnu ulogu u vršenju uticaja u diskusijama u EU i Evropskoj centralnoj banci; 
iv. Jako učešće sindikata na već zakazanim polugodišnjim sastancima visokog nivoa između MMF-a i Svjetske banke (Washington D.C., 14.-16.01.2009.) je od posebnog značaja: omogućit će pregled njihove uloge u odgovoru na krizu i produbiti diskusiju o pitanjima koje je pokrenula delegacija sindikata na sastancima G20 u novembru 2008. godine.  Nakon toga slijedi priprema proljetnog sastanka MMF-a i Svjetske banke (25.-26.04.2009. godine, Washington D.C.) kada će Globalni sindikati trebati prpremiti detaljnu i jasnu izjavu o „Postizanju ekonomskog oporavka“ koja će se distribuirati svim članicama za kontakte s vladama njihovih zemalja; 
v. TUAC će o svojim aktivnostima razgovarati na svojoj Plenarnoj sjednici 11.12. o kojima će Generalni sekretar usmeno izvijestiti Generalno vijeće.  U principu je predloženo da TUAC preuzme ulogu centra za informacije o uticaju krize na realnu ekonomiju, razradi svoje aktivnosti u ovlasti finansijske re-regulacije u periodu nakon krize i koordinira intervencije ministarskog sastanka OECD-a u kontekstu sastanaka G8 koji će se održati u Italiji 2009. prije održavanja Samita lidera G8 u La Maddaleni, Sardinija, 08.-10.07.; 
vi. Posebna pažnja će se posvetiti FSF-u sa kojim sindikati nisu radili već nekoliko godina, a posebno ako se proširi na zemlje koje ne pripadaju industrijaliziranom svijetu; 
vii. U Ujedinjenim narodima, generalni sekretar, Ban Ki Moon, je imenovao Josepha Stiglitza da predsjedava jedinicom UN-a čiji je zadatak da „ispita mogućnost reforme globalnog finansijskog sistema, uključujući i MMF i Svjetsku banku, u osvit preovladavajućeg ekonomskog haosa“.  Interakcije sa ovim i drugim procesima u UN-u, poseno nakon davanja povećanja na Pratećoj međunarodnoj konferenciji o finansiranju razvoja u Dohi, dodatno dobijaju na značaju; 
viii. MKS se mora truditi da ugradi univerzalnu primjenu radničkih prava u novu multilateralnu arhitekturu i mora blisko sarađivati sa MOR kako bi maksimizirali učinak intervencija i dobili svoje mjesto za stolom, kao i postigli punu primjenu Deklaracije o socijalnoj pravdi MOR iz 2008.; 
ix. Kako se u sklopu UN-ove Okvirne konvencije o klimatskim promjenama (UNFCCC) (vidjeti 4GC/E/9), odvijaju pregovori, sindikati moraju odigrati svoju ulogu kako se pažnja međunarodne zajednice ne bi odvratila od potrebe da se pregovori o klimatskim promjenama uspješno okončaju na XV Konferenciji potpisnica (Kopenhagen, 30.11.-11-12.2009. godine);

x. Bitno je da pritisak koji potiče iz hitnosti procesa G20 ne izazove ishitreno zaključivanje Doha Rounda koje bi bilo protiv razvoja, a posebno NAMA pregovora koji se posevno tiču sindikata, jer mogu imati katastrofalne posljedice za dostojanstven rad, kao i da sidnikati postignu visok stepen solidarnosti u ovom kontekstu i u zemljama u razvoju i u razvijenim zemljama; 
xi. U svjetlu uspjeha Svjetskog dana dostojanstvenog posla (vidjeti 4EB/E/12) i dešavanja koja su uslijedila nakon toga, Generalno vijeće želi uzeti u razmatranje vrijednost i provodivost daljih aktivnosti obilježavanja svjetskog dana borbe protiv krize.  
Preporuke 
28. Od Generalnog vijeća se zahtijeva: 
· predstavljanje Washingtonske deklaracije Globalnih sindikata pred Samitom G20 o krizi; 

· da razmotri odgovor sindikata na sve dublju svjetsku finansijsku i ekonomsku krizu, i 
· da odluči o programima akcije koje će implementirati Generalni sekretar i o njima izvjestiti Generalno vijeće na sljedećem sastanku u oktobru 2009. godine.  
____________________

ESP – 26.11.2008.  
� Grupa G20 je uspostavljena 1999. godine kako bi objedinila sistematski važne razvijene i zemlje u razvoju oko zajedničkih ključnih pitanja globalne ekonomije. Njene su članice Argentina, Australija, Brazil, Francuska, Indija, Indonezija, Italija, Japan, Južna Afrika, Kanada, Kina, Koreja, Meksiko, Njemačka, Rusija, Saudijska Arabija, Sjedinjene Američke Države, Turska i Velika Britanija, kao i predstavnici Evropske unije.  


� FSF se sastoji od predstavnika trezora, centralnih banaka i supervizora važnih finansijskih centara kao i nekih međunarodnih finansijskih institucija; sjedište mu je u centrali Banke za međunarodne sporazume (BIS) u Bazelu, Švajcarska.  








